
ANEXO I. MEDIDAS CORRECTORAS NO CASO DE INCUMPRIMENTO DAS NORMAS          

DE HIXIENE E PREVENCIÓN RECOLLIDAS NO PROTOCOLO DE ACTUACIÓN ANTE Á           

SITUACIÓN DE PANDEMIA E INCUMPRIMENTO DAS NORMAS EN CASO DE ENSINO           

ONLINE RECOLLIDO NO PLAN DE CONTINXENCIA. 44 

1. Introdución  

O plan de convivencia do centro é o documento no que se articula a convivencia escolar,                

que garante unha educación no exercicio dos dereitos e das liberdades dentro dos             

principios democráticos de convivencia, así como na prevención de conflitos e a súa             

resolución pacífica. 

 

2. Marco legal 

A convivencia nos centros docentes de niveis non universitarios sostidos con fondos            

públicos da Comunidade Autónoma de Galicia ten como referentes xerais os principios            

establecidos pola Constitución española e as leis orgánicas que a desenvolven, o Estatuto             

de autonomía de Galicia e a lexislación que del dimana, en especial a Lei 4/2011, así                

como a Declaración Universal dos Dereitos Humanos e os tratados e acordos            

internacionais en materia educativa ratificados por España. 

O marco legal que respalda este documento comprende as seguintes leis: 

● DECRETO 8/2015, de 8 de xaneiro, polo que se desenvolve a Lei 4/2011, de 30 de                

xuño, de convivencia e participación da comunidade educativa en materia de           

convivencia escolar. 

● Lei 4/2011 de 30 de xuño, de convivencia e participación da comunidade educativa. 

● A Lei orgánica 8/1985, de 3 de xullo, reguladora do dereito á educación, e a Lei                

orgánica 2/2006, de 3 de maio, de educación. 

● Lei orgánica 2/2006, do 3 de maio, de educación que establece os principios e fins               

da actividade educativa. 

● Lei Orgánica 8/2013, do 9 de decembro, para a mellora da calidade educativa. 

● Lei 2/2014, de 14 de abril relativa á igualdade de trato e a non discriminación de                

lesbianas, gays, transexuais, bisexuais e intersexuais en Galicia. 

3. Diagnóstico da convivencia no centro e análise da        

situación  

O IES Castelao está situado nun barrio de O Calvario da cidade de Vigo, rúa Aragón 22                 

(36206 Vigo). É un barrio en expansión e con gran crecemento. 

A maior parte das familias desenvolven a súa actividade nos sectores secundario e             

terciario. Conta tamén cunha importante porcentaxe de poboación de orixe inmigrante (no            

presente curso 2020-2021 temos un 14,90 % de alumnado de orixe estranxeira): 

● Un 16,37 % do alumnado matriculado na ESO é de orixe estranxeira. 

● Un 9,8 % do alumnado matriculado no Bacharelato ordinario é de orixe            

estranxeira. 

● Un 26,7 % do alumnado matriculado na ensinanza de Réxime de Adultos            

(ESA e bacharelato) é de orixe estranxeira. 

Desta porcentaxe de alumnos/as de orixe estranxeira hai que destacar que o 5,2% de              

todo o alumnado de ESO naceu en países de fala non hispana e polo tanto é posible que                  

algúns deles amosen descoñecemento de polo menos unha das linguas oficiais.  

O IES Castelao é un centro público de Ensino Secundario Obrigatorio e Bacharelato             

dependente da Xunta de Galicia, cunha capacidade para uns 800 alumnos/as de idades             

comprendidas entre os 12 anos (1° ESO) e os 17-18 anos (2° de bacharelato). Imparte, en                

réxime ordinario, a Educación Secundaria Obrigatoria (ESO) e dúas modalidades de           

bacharelato, o de Ciencias e Tecnoloxía, e o de Humanidades e Ciencias Sociais. A              

distribución por niveis de ensino ordinario adoita ser a seguinte:  

Niveis  ​Número  

de 

grupos  

1º ESO 3 

2º ESO 3 

3º ESO 3 

4º ESO 3 

1º Bacharelato 5 

2º Bacharelato 4 



 

Durante este curso e excepcionalmente debido á pandemia pola COVID 19, contamos cos             

seguintes grupos:  

 

 

 

Ofrece, tamén, a ensinanza en réxime de adultos tanto en Bacharelato -na modalidade de              

Ciencias e Tecnoloxía e na modalidade de Humanidades e Ciencias Sociais-, como na             

ESA (nivel III e IV de Educación Secundaria Obrigatoria).  

 

Ten adscritos catro centros de Ensino Infantil e Primaria: o CEIP Pombal, CEIP A              

Dobrada, CPR Breogán e o CPR  Atalaya Cantabria.  

 

Non curso 2020/2021 traballan nel 74 profesores, 2 administrativos, 3 conserxes e 3             

persoal de limpeza . 

 

 O centro conta cunha superficie construída de 4042 m​2​, distribuída do seguinte xeito:  

 

PLANTA BAIXA: 

Niveis  ​Número  

de 

grupos  

1º ESO 5 

2º ESO 5 

3º ESO 5 

4º ESO 4 

1º Bacharelato 7 

2º Bacharelato 5 

Superficie total: 1032 ́3́0 m 2​ + 66 m​2​ de soportais  



 

PLANTA  PRIMEIRA: 

 

PLANTA SEGUNDA: 

● Despachos do equipo directivo.  

● Secretaría/oficinas.  

● Biblioteca.  

● Despacho do Departamento de Orientación.  

● Sala de reunión da Asociación de Pais.  

● Sala de titorías.  

● Conserxería.  

● Sala de profesores.  

● Salón de actos.  

● Sala de caldeiras. 

● Sala para o persoal limpeza. 

● Arquivo. 

● Servizos profesores/as, alumnos/as e discapacitados. 

Superficie total: 1034 ́8́ m 2 

● 12 aulas de grupo. 

● Aula de debuxo e plástica. 

● Servizo de alumnos. 

● Servizo de alumnas 

Superficie total: 1023 ́3́0 m 2 

● Departamento de lingua e literatura galega.  

● Departamento de lingua e literatura castelá.  

● Departamento de inglés.  

● Departamento de clásicas.  

● Departamento de xeografía e historia.  

● Aula de plástica.  

● Aula de informática.  

● Aulas de pedagoxía terapéutica. 

● 9 aulas de grupo.  



 

PLANTA TERCEIRA: 

Ademais conta cun pavillón de deportes para as actividades deportivas e celebracións            

específicas de toda a comunidade educativa. 

 

4. Diagnóstico: 

Nestes momentos carecemos de indicadores obxectivos que permitan facer unha          

valoración da convivencia. Unha dás primeiras actuacións será realizar unha enquisa que            

nos permita valorar a situación e incorporala na próxima actualización deste Plan. Non             

obstante, a nosa apreciación do clima de convivencia actual é aceptable. A conflictividade             

preséntase fundamentalmente nos dous primeiros cursos da ESO e vai diminuíndo en 3º             

ESO ata case desaparecer nos bacharelatos.  

5. Análise: 

● Servizo de alumnos  

● Servizo de alumnas.  

Superficie total : 1023`30 m​2  

● Departamento de matemáticas. 

● Departamento de bioloxía e xeoloxía. 

● Departamento de física e química 

● Laboratorio de bioloxía. 

● Laboratorio de xeoloxía. 

● Laboratorio de física. 

● Laboratorio de química. 

● Aula informática. 

● Aula de tecnoloxía. 

● 5 aulas de desdobre. 

● 1 aula - departamento de francés. 

● 1 aula - departamento de relixión. 

● 2 aulas de PMAR. 

● Servizo de alumnos. 

● Servizo de alumnas. 



A maioría dos conflitos nestes primeiros cursos da ESO débese a dous factores             

relacionados entre si: un é o alumnado repetidor, con 16 anos ou sen motivación e sen                

inquedanzas sobre as opcións de estudo, que en moitos casos é protagonista de             

condutas disrutivas. ​E o outro é o elevado número de alumnado por aula: unha ratio moi                

elevada por grupo favorece a conflictividade e as condutas disrutivas na clase. 

Dentro do PAT (Plan de acción titorial), inclúense unha serie de actividades encamiñadas             

a mellora da relación entre alumnado, e respecto da comunidade educativa. É preciso             

seguir realizando este tipo de actividades, e ampliar a participación de entidades            

especialistas na materia.  

As medidas correctoras e reeducadoras que se aplican ás condutas disrutivas dentro das             

aulas son normalmente complementadas con traballos relacionados coa falta realizada.          

Dentro das medidas máis habituais destacan a separación durante un tempo limitado            

dunha materia determinada, a asistencia a aula de convivencia, a asistencia a reforzo de              

estudo polas tardes, a intervención do grupo de mediación... Para o futuro, e coa              

aplicación das diferentes medidas, pretendemos seguir reducindo a incidencia de          

condutas deste tipo.  

Cabe destacar o uso de condutas de amabilidade e cortesía por certos grupos de              

alumnado como dar bos días, ou petar na porta antes de entrar. O reto agora, é que estas                  

condutas se xeneralicen entre toda a comunidade educativa.  

Outro reto de cara ao futuro será poñer en marcha unha escola de familias co apoio da                 

ANPA e entidades locais, na que se poidan ofrecer charlas dirixidas aos pais sobre a               

educación dos adolescentes.  

A incorporación tardía do alumnado é outro factor importante a ter en conta para avaliar a                

convivencia nun centro. Dende Xefatura de Estudos procurase que alumnos/as do grupo            

no que se inclúe, os axuden a integrarse. O resultado está sendo positivo. No caso de                

alumnado estranxeiro, consideramos importante que antes de incorporarse a clase          

correspondente, sexa avaliado polo Departamento de Orientación. Ademais, existe un          

programa de inmersión lingüística para aqueles que non teñen coñecementos das linguas            

vehiculares do instituto. 

No que se refire a atención á diversidade, tendo en conta os recursos dispoñibles, as               

medidas de atención a diversidade tentan abarcar ao maior numero de alumnado posible.             

Estanse aplicando as medidas de atención a diversidade expostas no PXAD.  

6. Obxectivos xerais, fins e principios do plan de        

convivencia 

a) Facilitarlles aos órganos de goberno e ao profesorado instrumentos e recursos en             

relación coa prevención da violencia e a mellora da convivencia no centro. 

b) Concienciar e sensibilizar a comunidade educativa sobre a importancia dunha           

adecuada convivencia escolar e sobre os procedementos para mellorala e acadar un            

ambiente educativo que permita o óptimo aproveitamento dos recursos que a           

sociedade pon á disposición do alumnado. 

c) Fomentar nos centros educativos os valores, as actitudes e as prácticas que             

permitan mellorar o grao de aceptación e cumprimento das normas e avanzar no             

respecto á diversidade e no fomento da igualdade entre homes e mulleres. 

d) Facilitar a prevención, a detección, o tratamento, o seguimento, a xestión e a              

resolución dos conflitos que se poidan producir no centro e aprender a utilizalos como              

fonte de experiencia e aprendizaxe. 

e) Facilitar a prevención, detección e eliminación de todas as manifestacións de            

violencia, especialmente do acoso escolar, da violencia de xénero e das actitudes e             

comportamentos xenófobos e racistas. 

f) Facilitar a conciliación ou a mediación para a resolución pacífica dos conflitos. 

g) Contribuír desde o ámbito da convivencia á adquisición das competencias básicas,            

particularmente das competencias social e cidadá e para a autonomía e iniciativa            

persoal. 

h) Fomentar e facilitar a participación, a comunicación e a cooperación das familias no              

mantemento da convivencia nos centros docentes. 

i) Establecer, incrementar e consolidar as relacións con entidades e institucións do            

contorno que contribúan á construción de comunidades educadoras e a unha           

convivencia de calidade que potencie os dereitos e as liberdades fundamentais. 

 

7. Os obxectivos específicos do plan de convivencia       

derivados da análise previa  

Para o centro:  

● Implicar a toda a comunidade educativa no coidado do contorno escolar. 

● Acordar e asimilar as normas reforzando o seu cumprimento. 

● Respectar as diferenzas (raza, sexo, sociais, relixiosas,...) e fomentar o diálogo e o             

acordo na resolución construtiva de conflitos. 

● Potenciar, dende a acción titorial, todas aquelas actividades que favorezan a           

sensibilización da comunidade educativa en valores como respecto mutuo, orde e           

solidariedade.  

Para o alumnado:  

● Promover a implicación do alumnado na definición dun Protocolo de Convivencia           

no centro, acordando e asimilando as normas.  

● Sensibilizar ao alumnado sobre o seu papel activo e implicación no           

recoñecemento, prevención e control dos conflitos de convivencia no centro.  

● Dotar ao alumnado de competencias que lle axuden ao seu desenvolvemento           

persoal e social.  

● Integrar ao alumnado no seu grupo e na comunidade educativa. 

 

Para as familias:  

● Apoiar na difusión dos valores educativos fomentados dende o centro. 

● Dotar as familias de recursos para detectar a implicación dous seus fillos/as en             

conflitos no centro escolar e dar pautas de actuación, sensibilizándose ao mesmo            

tempo sobre a importancia da prevención de condutas violentas.  

● Manter relacións de colaboración coas familias e con entidades do contorno para            

potenciar o desenvolvemento cultural/educativo da comunidade.  

● Promover unhas relacións fluídas de diálogo e entendemento mutuo entre as           

familias e o centro.  

8. Actuacións, medidas preventivas ou programas de      

sensibilización que se van a desenvolver para       

favorecer a convivencia. 

 

1. Actuacións relativas á organización do centro:  

Nos recreos  programar actividades deportivas, tales como: 

● Campionato de fútbol arbitrado polo propio alumnado.  

● Campionato de xadrez. 

● Poderiase facer unha cuberta entre ou edificio principal e o pavillón de deporte,             

onde  poñer mesas de ping-pong. 

Outras ideas: 

● Premios de convivencia. 

● Ludoteca no salón de actos nos recreos, con xogos de habilidade individuais. 

● Benvida ao profesorado novo, e elaboración de guía con foto para o rápido             

coñecemento mutuo. 

● Benvida e acollida ao alumnado de 1º ESO. 

● Radio escolar. 

2. Actuacións relativas á organización da aula: 

A aula é xestionada polo alumnado. É a súa responsabilidade abrir e pechar a aula               

cando estean fora dela, para que así sirva de recinto privado onde gardar seu              

material e obxectos persoais. 

O mantemento da limpeza da aula é tamén responsabilidade de todos e todas, no              

sentido persoal de non ensuciar por descoido e no sentido de corrixir aos seus              

compañeiros/as cando o fagan eles/as. 

 

3. Actuacións relativas á relación coa comunidade educativa: 

▪ A participación da comunidade educativa fomentarase pedindo colaborar en todos          

os actos de celebración comúns a todos os alumnos e destacando ante estes a              

axuda de cada cal, para que así se creen empatías por ambas as partes que               

axuden a entenderse mellor en casos de conflito. 

▪ Proponse, para a prevención de condutas contrarias ás normas de convivencia, a            

presenza do profesorado puntualmente nas súas aulas, a actitude de este de            

proximidade aos alumnos, comprensión da súa etapa biolóxica, a adolescencia, en           

toda a súa complexidade e dificultade cara alcanzar a metamorfose en adultos. 

▪ Colocar unha caixa de correos de mediación nun sitio discreto pero público, como             

conserxería para que o alumnado poida deixar suxestións ou posibles casos que            

requiran a axuda do equipo de mediación. 

▪ Pasaranse enquisas anónimas aleatorias en todas as aulas. Ante a existencia de            

acoso a actuación será en primeiro lugar ​desde o ( porporlle ao alumnado             

implicado a resolución a través do ) equipo de mediación de alumnos e alumnas,              

para facer comprender ao acosador ou acosadora as consecuencias da súa           

conduta para a vítima, e aplicar distintas medidas en función do caso (aplicarase o              

protocolo da xunta).  

▪ Facer visibles á comunidade en xeral os traballos levados a cabo por distintos             

grupos de alumnos, para así fomentar o interese polo estudo en colaboración e non              

en competición. 

9. O protocolo para a prevención, detección e tratamento        

das situacións de acoso escolar. 

De acordo co establecido no artigo 28 da Lei 4/2011, do 30 de xuño, considérase               

acoso escolar calquera forma de vexación ou malos tratos continuados no tempo dun             

alumno ou alumna por outro/a ou un grupo, xa sexa de carácter verbal, físico ou               

psicolóxico, incluído o illamento ou baleiro social, con independencia do lugar onde se             

produza. Terán a mesma consideración as condutas realizadas a través de medios            

electrónicos, telemáticos ou tecnolóxicos que teñan causa nunha relación que xurda no            

ámbito escolar. O acoso escolar terá a consideración de conduta gravemente prexudicial            

para a convivencia. 

Para o caso de comisión de condutas que deriven en actos que puidesen ser              

constitutivos de delito ou falta penal, a dirección do centro, por instancia propia ou de               

calquera membro da comunidade educativa, deberao pór en coñecemento da          

12 



Administración educativa e dos corpos de seguridade correspondentes, ou do Ministerio           

Fiscal, sen prexuízo de tomar as medidas preventivas oportunas. 

Para que os centros educativos poidan incorporar este protocolo, ao seu plan de             

convivencia, a administración educativa pon á súa disposición un protocolo xeral de            

prevención, detección e tratamento do acoso escolar e ciberacoso, a través das            

instrucións do 17 de xuño de 2013, que veñen de ser revisadas tras a publicación do                

Decreto 8/2015. 

O protocolo de actuación estandarizado ten por obxecto que o profesorado do centro             

educativo saiba como actuar ante posibles casos de acoso, sendo imprescindible que se             

actúe de xeito inmediato e decidido tanto co alumnado implicado (presunta vítima,            

presuntos agresores e espectadores) como coas súas familias. 

O protocolo estandarizado é prescriptivo para os centros escolares e contribúe a            

organizar a intervención, concretando as fases e dimensións que se deben establecer,            

proporcionando pautas de actuación ou orientacións en situacións nas que se require un             

procedemento sistemático para a identificación e resolución do problema. 

O documento tamén ofrece un bloque de estratexias de prevención que o centro             

educativo deberá poñer en práctica co obxecto de previr a aparición de situacións de              

acoso escolar ou mesmo doutras situacións contrarias á convivencia escolar. 

(Enlace:​https://www.edu.xunta.gal/portal/sites/web/files/protocolo_xeral_para_a_preve

ncion_deteccion_e_tratamento_do_acoso_e_ciberacoso_escolar_v.2.pdf​) 

 

10.Normativa: Normas de Organización, Funcionamento e      

Convivencia (NOFC):  

 

As normas de convivencia do centro terán como principal obxectivo concretar os deberes             

do alumnado e establecer as correccións que correspondan polas condutas contrarias ás            

citadas normas. Estas correccións deben ter un carácter educativo e recuperador,           

garantindo o respecto aos dereitos do resto do alumnado e profesorado e procurando a              

mellora nas relacións de todos os membros da comunidade educativa.  

Serán obxecto de corrección, as faltas contrarias ás normas de convivencia cometidas            

polo alumnado durante o horario lectivo en calquera das dependencias do centro ou no              

desenvolvemento das actividades extraescolares.  

Así mesmo, poderán corrixirse aqueles actos do alumnado que, aínda realizados fóra do             

horario lectivo e do recinto escolar, afecten aos seus compañeiros ou outros membros da              

comunidade educativa.  

Considerarase o diálogo como o primeiro medio para a resolución dos conflitos. Non             

poderán imporse correccións que atenten contra a integridade física e dignidade persoal            

do alumnado; todas as medidas adoptadas deberán contribuír á mellora do seu proceso             

educativo. 

NORMAS de CONVIVENCIA:  

De acordo co establecido no Real Decreto 732/95 e a Circular 6/2005 da Dirección 

Xeral de centros e Ordenación Educativa do 14 de marzo de 2005. E segundo a Lei de 

Convivencia publicada o 4/2011, do 30 de xuño e adaptada ao Decreto do 8/2015, este 

centro establece as seguintes normas de convivencia: 

1. Todos os membros da comunidade educativa deben adoptar unha actitude de            

colaboración activa en beneficio común, respectando o normal desenvolvemento das          

actividades do centro. 

2. No centro, e en especial nas aulas, deberá gardarse a orde debida e comportarse               

educadamente. 

3. Os membros da comunidade educativa velarán pola limpeza das instalacións do centro:             

non tirarán lixo ao chan, manterán os pupitres e as paredes limpos e sen pintadas, non                

comerán nin beberán nas aulas, etc. 

4. O alumnado só poderá abandonar o recinto escolar coa autorización da Dirección no              

horario lectivo, en compañía dos seus pais ou nais ou titores legais, que asinarán nos               

documentos de rexistro posto á súa disposición na conserxería do centro. 

5. Os maiores de idade poderán saír do recinto escolar nos recreos sempre e cando se                

identifiquen e estean na listaxe elaborada por xefatura de estudos. 

6. En aplicación do Decreto 75/2001, de 22 de marzo, está prohibido fumar en todo o                

recinto do centro, tanto en períodos lectivos como non lectivos. 

7. A entrada e saída das aulas farase de xeito ordenado e con puntualidade. 

8. Nas horas de clase non se permitirá a presenza do alumnado nos corredores. 

9. Ao remate da última clase o alumnado e o profesorado colocarán a súas cadeiras e                

mesas e deixaranse as luces apagadas. 

10. O alumnado seguirá as orientacións do profesorado respecto á súa aprendizaxe e             

mostraralles o debido respecto e consideración, tanto ao profesorado como aos           

compañeiros, respectando o dereito ao estudo do resto do alumnado. 

11. Os membros da comunidade educativa evitarán actos de indisciplina ou ofensa a             

outros membros da comunidade educativa e a calquera persoa relacionada co centro            

(monitores, visitas guiadas, etc.), tanto dentro coma fóra do recinto escolar. 

12. Os membros da comunidade educativa deberán respectar a liberdade de conciencia e             

as conviccións relixiosas e morais dos outros membros da comunidade educativa.  

13. Os membros da comunidade educativa deberán respectar a dignidade, integridade e            

intimidade dos outros membros da comunidade educativa. 

14. Os membros da comunidade educativa deberán respectar as diferenzas que 

haxa con outros membros da comunidade educativa por razón de nacemento, diferenzas            

étnicas e culturais, sexo ou por calquera outra circunstancia persoal ou social. 

15. Os membros da comunidade educativa respectarán o material e os obxectos ou             

pertenzas do centro e dos outros membros da comunidade educativa. 

16. Non está permitido o uso de teléfonos móbiles nin aparellos electrónicos durante toda              

a xornada lectiva incluindo os períodos de lecer, salvo para actividades didácticas            

propostas e supervisadas polo profesor ou profesora que o solicite.   

17. Dentro do centro e no desenvolvemento das actividades complementarias e           

extraescolares está totalmente prohibido o consumo de bebidas alcohólicas, substancias          

estupefacientes, psicotrópicas ou de síntese, así como a súa posesión. 

18. Os profesionais que traballan no instituto teñen autorizado o acceso ao centro cos              

seus vehículos á zona de aparcamento. Os servizos de mantemento e subministración            

teñen autorizado o acceso cos seus vehículos, agás nos tempos de lecer, á zona do patio                

para realizar o seu traballo. Tamén están autorizadas aquelas persoas que deban traer ao              

alumnado que teña algunha dificultade para os desprazamentos ao centro. 

 

I PROFESORADO 

1. Asistirá puntualmente a todas as actividades escolares, tendo que xustificar as           

ausencias e retrasos de forma regulamentaria. Computaranse os atrasos de entre           

as horas de ausencias imprevistas. 

2. Cumprirá o seu horario lectivo no centro, aínda no caso de non ter alumnado.              

Neste caso solicitarase a súa colaboración no reforzo das gardas. 

3. Cando o alumno ou alumna altere as normas de convivencia o profesor ​ou             

profesora poderá envialo á aula de convivencia, Dirección ou á Xefatura de            

15 



Estudos acompañándoo dunha amoestación ou parte onde se describa o ocorrido,           

pero non expulsalo/a ao corredor, respectando así o dereito á educación do            

alumnado. O profesorado non poderá enviar en grupo aos alumnos ou alumnas á             

dirección, a non ser por un caso excepcional que interrompa totalmente o            

desenvolvemento da clase. 

4. O profesor/a pasará día a día ao programa de xestión (Xade) as faltas de              

asistencia do alumnado. Así mesmo, anotarán as faltas de puntualidade do           

alumnado e permitirán en todo caso a súa entrada na clase. 

5. No caso de ter que facer a un alumno ou alumna algunha observación de carácter               

persoal, deberá facela sen a presenza do resto do alumnado do grupo. 

6. Dará a coñecer a programación da súa materia a principios de curso e lembrará, se               

é necesario, os criterios de cualificación antes dos distintos traballos e exames ao             

alumnado. Esta información deberá estar exposta na aula virtual a disposición do            

alumnado. Así mesmo, ensinará os exames e traballos corrixidos e explicará as            

cualificacións dadas ao alumnado, e aos seus representantes legais se o           

requirisen. 

7. Non se marcarán probas despois dun día de actividade extraescolar para fomentar            

a participación nas mesmas e respectar o tempo de estudo que necesita o alumno              

o día previo á proba. 

8. Velará pola convivencia e o mantemento da orde no centro. 

9. Motivará e fomentará a asistencia do alumnado ás actividades extraescolares e           

complementarias. 

10. Nas ausencias previstas, o profesorado anotarase no libro de gardas e,           

preferentemente, deixará actividades para o alumnado. 

 

I.1. PROFESORADO TITOR 

O Director ou Directora nomeará para cada grupo de alumnos e alumnas un Profesor ou                

Profesora Titor/a de entre o profesorado que imparta clase preferentemente á totalidade            

do grupo. 

As funcións principais do Profesor/a Titor/a son: 

1. Organizar e presidir as sesións de avaliación do seu grupo. 

2. Facilitar a integración do alumnado no grupo e fomentar a súa participación nas             

actividades do centro. 

3. Orientar as demandas e inquedanzas do alumnado e mediar nos problemas que se             

presenten, en colaboración co delegado ou delegada do grupo, ante o resto do             

profesorado, alumnado e equipo directivo. 

4. Informar aos pais e nais ou titores legais, profesorado e alumnado do grupo de              

todo aquilo que lles concirne en relación co rendemento académico,          

comportamento e actividades complementarias e extraescolares. 

5. Facilitar a cooperación educativa entre o profesorado e os pais ou nais ou titores              

legais do alumnado. 

6. Controlar a asistencia e a puntualidade do alumnado e ter informados aos pais ou              

nais ou titores legais e á Xefatura de Estudos das faltas do alumnado. 

7. Participar no desenvolvemento do Plan de Acción Titorial (PAT) e nas actividades            

de orientación, baixo a coordinación da Xefatura de Estudos e en colaboración co             

Departamento de Orientación. 

 

I.2. PROFESORADO DE GARDA 

Procurarase que haxa como mínimo tres profesores ou profesoras de garda durante 

todo o horario lectivo. A misión deste profesorado de garda será: 

1. Custodiar, cando falte algún profesor ou profesora, ao grupo afectado; se o            

profesor/a deixou traballo para dito grupo, o profesorado de garda encargarase de            

que se realice, de acordo coas instrucións que o profesor ou profesora deixase. 

2. Percorrer as dependencias do centro cada certo tempo para comprobar e manter a             

normalidade e poñer en coñecemento do directivo de garda calquera anomalía que            

observe. 

3. Anotar no Libro de Gardas as faltas de asistencia e puntualidade ás clases,             

biblioteca ou garda, do profesorado e calquera anomalía que se produza no centro,             

seguindo as normas específicas que se dean ao principio, ou ao longo do curso,              

pola dirección. 

4. GARDAS DE RECREO ​: o profesorado cumprirá ditas gardas seguindo as normas           

que ao principio e ao longo de todo o curso dea a Dirección do centro. Así mesmo,                 

as gardas de recreo vense reflectidas no horario de cada profesor/a e o seu              

desenvolvemento está publicado nun documento da sala de profesores. 

 

I.3. O EQUIPO DIRECTIVO 

As súas competencias están desenvolvidas no Decreto 324/1996 de 26 de xullo (DOG 

de 9 de agosto de 1996), entre o artigo 7 e o artigo 35. 

I.4. XEFATURA DE DEPARTAMENTO 

As súas competencias están desenvolvidas no Decreto 324/1996 de 26 de xullo (DOG 

9 de agosto de 1996), entre o artigo 53 e o artigo 76. 

 

I.5. DEPARTAMENTO DE ORIENTACIÓN 

O Dpto de orientación está regulado polo Decreto 120/1998 desenvolto na Orde do 24 de               

xullo do 98, habendo ademais unha guía do 2008 da Rede de Orientación Educativa onde               

se recolle o seu funcionamento. 

 

II. PERSOAL DE ADMINISTRACIÓN E DE SERVIZOS 

II.1. DEREITOS 

Os conferidos pola lei en cada caso, que basicamente son os seguintes: 

1. Participar na vida do centro a través do seu representante no Consello Escolar. 

2. Organizar reunións no centro, previa comunicación á Dirección ou á Secretaría do            

centro. 

3. Ser informado das resolucións dos órganos de goberno do centro. 

 

II.2. DEBERES 

Os conferidos pola lei en cada caso, que basicamente son os seguintes: 

1. Persoal administrativo: 

1.1. Cumprir as funcións encomendadas e regulamentadas pola Lei da Función 

Pública e as ordes que, por razón de servizo, reciba da Dirección. 

1.2. Proporcionar, correcta e puntualmente, información sobre matrícula, 

bolsas, certificacións e calquera outra que sexa necesaria para a tramitación de            

documentos oficiais. 

2. Persoal subalterno: 

2.1. Custodiar a moblaxe, máquinas, instalacións e locais. 

2.2. Controlar a entrada de persoas alleas ao centro, recibir os seus pedimentos 

relacionados co centro e indicarlles a oficina ou despacho ao que deban dirixirse. 

2.3. Manter pechado o portalón de entrada e saída durante a xornada lectiva. 

2.4. Custodiar as chaves do centro. 

2.5. Recibir, conservar e distribuír os documentos, obxectos e correspondencia 

que a tales efectos lle sexan encomendados. 

2.6. Realizar, dentro do centro, os traslados de material, moblaxe e útiles que 

fosen necesarios. 

2.7. Efectuar os encargos relacionados co servizo que se lle encomenden dentro            

ou fóra do edificio do centro. 

2.8. Manexar multicopistas, fotocopiadoras, encadernadoras e outras máquinas 

análogas, cando sexan autorizados para iso pola Dirección ou Secretaría do centro. 

2.9. Atender e coidar do alumnado. 

2.10. En xeral, realizar calquera outra tarefa de carácter análogo que, por razón de              

servizo, se Iles encomende. 

 

3. Persoal de limpeza: 

3.1. Os regulamentados por lei ou convenio. 

 

III. PAIS OU NAIS OU TITORES LEGAIS DO ALUMNADO 

1. Deberán ser informados polo centro de todo o referente ao comportamento           

académico dos seus fillos e fillas ou tutelados. 

2. Seguirán o rendemento escolar dos seus fillos e fillas ou tutelados ou tuteladas de              

forma activa: 

2.1. Estando informados mediante entrevistas periódicas co profesorado titor (ou         

co profesorado docente doutra materia, en casos concretos) que será          

avisado da visita do pai ou nai ou titor legal coa debida antelación. 

2.2. Aportando a documentación necesaria (xustificacións médicas, xustificantes       

de deber inescusable) para que o profesorado titor, se procede, poida           

xustificar as faltas de asistencia á clase. 

2.3. Solicitando do centro canta información atinxa á vida escolar do alumno ou            

alumna. 

3. Colaborarán para o mellor funcionamento do centro, mediante suxestións e          

propostas dirixidas aos responsables académicos, ben directamente ou mediante         

os seus representantes no Consello Escolar. 

4. Atenderán as citacións do centro. 

5. Non desautorizarán a acción do profesorado en presenza dos seus fillos e fillas. 

6. Estimularán aos seus fillos e fillas no respecto ás normas de convivencia do centro              

como elemento que contribúe á súa formación. 

7. Facilitarán toda información relativa aos seus fillos e fillas que sexa relevante e que              

afecte ao seu proceso de aprendizaxe. 

 

IV. ALUMNADO 

1. O deber máis importante do alumnado é o de aproveitar positivamente a etapa              

educativa que a sociedade pón á súa disposición: a consecuencia do dereito fundamental             

á educación é o deber do alumnado de asistir a clase e de aprender. 

2. Por outra banda, é preciso ter en conta que o obxectivo que debe perseguirse é                

alcanzar, coa colaboración de todos os sectores da comunidade educativa, un marco de             

convivencia e responsabilidade que faga practicamente innecesaria a adopción de          

medidas disciplinarias. 

3. Todos os alumnos e alumnas teñen os mesmos dereitos e deberes, e o seu exercicio                

realizarase no marco da Lei 8/1985, do 3 de xullo, reguladora do dereito á educación, e do                 

Real Decreto 732/1995, de 5 de maio. 

 

IV.1. ASISTENCIA A CLASE 

A asistencia a clase é un dereito do alumnado e unha obriga a súa garantía por parte das                  

nais, dos pais ou das persoas titoras legais ou gardadoras dese alumnado, vinculado ao              

exercicio mesmo do dereito á educación. 

1. Todo o alumnado ten a obriga de asistir, e con puntualidade, a todas as clases do                

grupo ao que pertence. 

2. No caso do alumnado da ESO que logo de asistir á primeira clase se ausentase da                

aula sen avisar, o profesor deberá poñelo en coñecemento, no mesmo momento,            

do directivo de garda para que o comunique de inmediato aos seus pais, nais ou               

titores legais. 

3. O profesorado introducirá no programa xade a relación do alumnado que falte á             

súa clase cada día. 

4. As faltas de asistencia á clase deberanse documentar de forma adecuada ao            

profesor ou profesora titor/a, e ao profesor ou profesora da materia correspondente            

se esta persoa o considera oportuno, no prazo de dous días lectivos a partir da súa                

volta ao centro. O feito de que o pai, nai ou titor legal dun alumno ou alumna                 

informe do motivo da ausencia do mesmo non implica necesariamente que a falta             

se considere xustificada. ​Para iso deberá traer o modelo do centro para a             

xustificación de faltas debidamente cumprimentado e virá acompañando        

sempre da cita médica ou informe oficial correspondente. 

5. Dous atrasos inxustificados nunha materia dunha hora semanal, catro atrasos          

nunha materia de dúas horas semanais, seis nunha materia de tres horas e oito              

nunha materia de catro horas, en cada período de avaliación, serán constitutivos            

dunha falta contraria ás normas de convivencia. 

No caso de que un alumno ou alumna menor de 16 anos falte             

reiteradamente á clase aplicarase o ​Protocolo educativo para a prevención e           

control do absentismo en Galicia ​. Este documento ten como obxecto, entre outros,            

facilitar aos centros educativos unha guía que axude a previr e abordar, de ser o               

caso, as situacións de absentismo, dando unha resposta áxil, eficaz e coordinada            

que permita fortalecer a implicación das familias nunha cuestión que presenta           

múltiples factores e facetas (escolar, familiar, persoal, etc.), pero na que o centro             

educativo xoga un rol fundamental.  

 

 

IV.2. PROTOCOLO DE ACTUACIÓN ANTE CONVOCATORIAS DE FOLGA DO 

ESTUDANTADO. 

LEXISLACIÓN: 

A Lei Orgánica 2/2006 de Educación (LOE), no punto 5 da disposición derradeira, de              

modificación da Lei Orgánica 8/1985, do 3 de xullo, reguladora do Dereito á Educación              

engade o seguinte parágrafo ao artigo 8: 

“(…) ​A fin de estimular o exercicio efectivo da participación dos alumnos nos centros              

educativos e facilitar o seu dereito de reunión, os centros educativos establecerán, ao             

elaborar as súas normas de organización e funcionamaento, as condicións en que os             

seus alumnos poden exercer este dereito. Nos termos que establezan as administración            

educativas, as decisión colectivas que adopten os alumnos, a partir do terceiro curso de              

educación secundaria obrigatoria, con respecto á asistencia á clase non Terán           

consideración de faltas de conduta nin serán obxecto de sanción, cando estas fosen             

resultado do exercicio do dereito de reunión e sexan comunicadas prev ​iamente á            

dirección do centro.” 

O Artigo 28 do Real Decreto 732/1995 establece: 

“ ​Os Directores dos centros garantirán o exercicio do dereito de reunión aos alumnos              

dentro do horario do centro (…) e o ​s órganos competentes dos centros facilitarán o uso               

de locais e a súa utilización para o ex ​ercicio do dereito de reunión”. 

A sentenza 18/12/2014 do Tribunal Supremo recolle que: 

“No cabe someter a autorización previa de los padres el derecho [a la huelga] de los                

alumnos a partir de 3º de la ESO de decidir colectivamente la inasistencia a clase”.  

Seguindo o que se relata anteriormente o centro guiarase polo seguinte protocolo de             

actuación: 

1. O presidente da Xunta de Delegados convocará ao resto dos delegados e delegadas e               

recollerá en  cta? a decisión de secundar ou non a folga como colectivo. 

2. A dirección do centro, a través da Xefatura de Estudos, facilitará e supervisará o               

proceso de convocatoria. 

3. A dirección do centro informará ás familias. Nesa nota informativa avisaráselles de que              

o alumnado secundará a folga como colectivo, indicando as datas e a non obriga de               

autorización previa para os alumnos e alumnas a partir de 3º ESO. 

4. O profesorado aprazará ou repetirá, ao alumnado que secunde a folga, as probas              

previstas para esas datas. 

5. En cursos inferiores a 3º ESO necesitarase a autorización dos pais, nais ou titores               

legais, no caso de que o alumnado, individualmente, decida secundar a folga. 

6. As faltas de asistencia por motivos de folga serán consideradas como ​xustificadas             

para facilitar a labor titorial e que non sexan consideradas como faltas de conduta. 

 

IV.3. RECLAMACIÓNS DAS CUALIFICACIÓNS 

IV.3.1. ESO ​(aplicación da Orde do 28 de agosto de 1995, BOE de 20 de setembro                

de1995): 

1. No suposto de que, tras as oportunas aclaracións, exista desacordo coa           

cualificación final o coa decisión de promoción ou titulación adoptada, o alumno ou             

alumna ou os seus pais ou titores legais poderán solicitar por escrito a revisión de               

dita cualificación ou decisión, no prazo de dous días lectivos a partir daquel no que               

se produciu a comunicación. 

2. A solicitude de revisión, que conterá todas aquelas alegacións que xustifiquen a            

desconformidade coa cualificación final ou coa decisión adoptada, será tramitada a           

través da Xefatura de Estudos; esta trasladará a reclamación á Xefatura do            

departamento didáctico correspondente e comunicará esta circunstancia ao        

profesor ou profesora titor ou titora. Cando o obxecto da revisión sexa a decisión              

de promoción ou titulación, a Xefatura de Estudos trasladaraa ao profesorado titor            

como coordinador da sesión final de avaliación. 

3. No proceso de revisión da cualificación final obtida nunha materia, o profesorado            

do departamento didáctico contrastará as actuacións seguidas no proceso de          

avaliación do alumno ou alumna, establecidas na Programación Didáctica, con          

especial referencia á: 

3.1. Adecuación dos obxectivos, contidos e criterios de avaliación. 

3.2. Adecuación dos procedementos e instrumentos de avaliación. 

3.3. Correcta aplicación dos criterios de cualificación e avaliación establecidos. 

4. No primeiro día lectivo seguinte a aquel no que remate o período de solicitude de               

revisión, cada departamento didáctico procederá ao estudo das solicitudes de          

revisión e elaborará os correspondentes informes, contendo a decisión adoptada          

de modificación ou ratificación da cualificación final obxecto de revisión. 

5. A Xefatura do departamento didáctico trasladará o informe elaborado á Xefatura de            

Estudos, quen comunicará por escrito ao alumno ou alumna e aos seus país ou              

titores legais a decisión adoptada e informará da mesma ao profesor ou profesora             

titor ou titora facéndolle entrega dunha copia do escrito cursado. 

6. No caso de rectificación da cualificación, a Xefatura de Estudos e o profesor ou              

profesora titor ou titora, como coordinador, considerarán a procedencia de reunir,           

en sesión extraordinaria, ao equipo de avaliación para valorar a necesidade de            

revisar os acordos en función dos novos datos aportados. 

7. Cando a decisión de revisión teña por obxecto a decisión de promoción ou             

titulación adoptada, celebrarase nun prazo máximo de dous días lectivos desde o            

remate do período de solicitude de revisión unha reunión extraordinaria da mesma,            

na que o profesorado revisará a decisión adoptada en función dos novos datos             

aportados. O profesor ou profesora titor ou titora recollerá nunha acta a descrición             

dos feitos e as actuacións previas que tiveron lugar, os puntos principais das             

deliberacións e a ratificación ou modificación da decisión adoptada. 

8. A Xefatura de Estudos comunicará por escrito ao alumno ou alumna e aos seus              

pais ou titores legais a ratificación ou modificación da decisión de promoción ou             

titulación, o cal porá fin ao proceso de reclamación. 

9. No caso de que persista o desacordo coa cualificación final, o interesado ou os              

seus pais ou titores legais, poderán solicitar por escrito ao Director ou Directora,             

nun prazo de dous días a partir da última comunicación do centro, que envíe a               

reclamación á Delegación Provincial. Neste caso, a Dirección terá un prazo non            

superior a tres días para remitir o expediente á Delegación. 

10. Nun prazo de quince días a partir da recepción do expediente a Delegación             

Provincial adoptará a decisión pertinente, motivada, que comunicará ao Director ou           

Directora do centro para a súa aplicación. A resolución da Delegación Provincial            

porá fin á vía administrativa 

 

IV.3.2. 1º de BACHARELATO ​(aplicación da Orde do 28 de agosto de 1995, BOE              

de 20 de setembro de 1995): 

Será o mesmo que para a ESO agás no caso de promoción ou titulación. 

IV.3.3. 2º de BACHARELATO: 

En aplicación da Orde do 17 de abril de 1997, DOG de 26 de maio de 1997, e tendo en                    

conta a Circular enviada pola Dirección Xeral de centros e O. E. para cada curso e                

actualizada pola Orde do 22 de abril de 2010 pola que se establece o procedemento ​que                

cómpre seguir nas reclamacións das cualificacións outorgadas no segundo curso ​do           

bacharelato establecido na Lei orgánica 2/2006, do 3 de maio, de educación ​(DOG do 4               

de maio), para o 2º curso de bacharelato. 

 

Reclamación ante o centro: 

1. As reclamacións contra as cualificacións finais obtidas nas materias de 2º de            

Bacharelato presentaranse no centro no que se cursaron, dirixidas ao Director ou            

Directora do mesmo, no prazo de dous días despois da comunicación das notas. 

2. A resolución do departamento correspondente deberá ser motivada, para o que se            

terá en conta: 

a. Na convocatoria ordinaria, o informe documentado do profesor da materia,          

as avaliacións realizadas ao alumno ou alumna e os exames e traballos            

realizados durante o curso. 

b. Na convocatoria extraordinaria, só a correspondente proba. Ademais, na         

resolución indicarase que contra a mesma o alumno ou alumna ou os seus             

representantes legais poden solicitar que o Director ou Directora remita o           

expediente de reclamación á Comisión de Supervisión, sinalando o prazo e           

lugar de presentación desta solicitude nos termos indicados. 

 

3. O Director ou Directora do centro, ao establecer o calendario do presente            

24 



procedemento, deberá fixar a data do acto no que se procederá a entregar aos              

interesados a resolución do Departamento de rectificación ou ratificación da          

cualificación outorgada. No devandito acto, o alumno ou alumna ou os seus            

representantes legais sinarán unha copia da resolución na que se fará constar a             

data e hora de entrega ou na que, nos casos de non comparecencia, o Director ou                

Directora estenderá a oportuna dilixencia indicando dita circunstancia. 

4. No caso de que o Departamento considerase procedente rectificar a cualificación           

reclamada e unha vez transcorrido o prazo de 24 horas sen que o interesado              

manifestase o seu desexo de elevar a reclamación ante a Comisión de            

Supervisión, o Director ou Directora do centro ordenará formalmente dita          

rectificación, estendéndose a oportuna dilixencia na acta de avaliación e no           

expediente do interesado, facéndose constar a data da resolución do departamento           

correspondente. 

 

Reclamación ante a Comisión de Supervisión: 

1. O alumno ou alumna ou os seus representantes legais poden solicitar por escrito             

no centro no que presentou a súa reclamación que o Director ou Directora remita o               

expediente da mesma ao Presidente da Comisión de Supervisión no prazo de 24             

horas contadas desde a notificación da resolución. 

2. Rematado o prazo, o Director ou Directora comunicará á Comisión de Supervisión            

relación de alumnos e alumnas que presentaron reclamación ante dita comisión,           

con indicación da materia ou materias obxecto de reclamación. 

Dita reclamación poderá facerse por correo  de carácter urxente. 

3. Cada expediente de reclamación referirase a un só alumno ou alumna e a unha              

soa materia. Os documentos que conforman cada expediente son os seguintes: 

3.1. Copia da reclamación razoada presentada polo alumno ou alumna ou polos            

seus representantes legais. 

3.2. Escrito do alumno ou alumna ou dos seus representantes legais manifestando            

o seu desexo de que o expediente de reclamación se remita á Comisión de              

supervisión. 

3.3. Copia da resolución motivada do Departamento da materia da que se solicita a              

revisión. 

3.4. Copia da Programación Didáctica do Departamento da materia da que se            

solicita revisión, na que consten os obxectivos e os contidos mínimos esixibles e os              

criterios de cualificación da materia. 

3.5. Copia da acta de avaliación final do curso e grupo do reclamante. 

3.6. Informe do Director ou Directora do centro, no que conste a data de entrega as                

notas, sobre a conveniencia ou non da estimación ou desestimación da           

reclamación, á vista da información adicional de que dispoña. 

3.7. Ademais, no caso da convocatoria ordinaria, informe documentado do profesor           

da materia respecto da procedencia ou non da rectificación da cualificación final            

outorgada, á vista de todas as avaliacións, da información adicional de que dispoña             

e das posibles incidencias habidas ao longo do curso. 

3.8. Ademais, no caso da convocatoria extraordinaria, informe documentado do          

profesor da materia respecto da procedencia ou non da rectificación da           

cualificación final outorgada, á vista da proba extraordinaria e copia da citada proba             

extraordinaria. 

4. O Director ou Directora arbitrará o procedemento oportuno para que os citados            

expedientes sexan recibidos pola Comisión de Supervisión nos prazos legais. 

5. O Presidente da Comisión de Supervisión convocará, para que emitan o informe            

correspondente, a un Inspector de Educación e a un profesor, membros dos grupos             

de traballo das diferentes materias obxecto de exame nas ABAU afectados polas            

reclamacións presentadas, ou, no caso de reclamación de materias optativas de           

especialidades distintas ás dos devanditos grupos de traballo, a dous especialistas           

na materia en cuestión. A Comisión de Supervisión, á vista da documentación que             

obra no expediente, resolverá no prazo máis breve posible e, en todo caso, antes              

do inicio das ABAU. 

6. O acordo adoptado pola Comisión de Supervisión terá efectos plenos e deberá ser             

notificado ao interesado a través da Dirección do centro e a CIG, no caso de que                

supoña que o alumno ou alumna pode realizar as ABAU. A resolución da Comisión              

de Supervisión esgota a vía administrativa 

 

IV.4. INFRACCIÓNS E PROCEDEMENTO DE APLICACIÓN DE MEDIDAS 

CORRECTORAS 

A finalidade primordial das medidas correctoras, ademais de promover a exemplaridade, é            

contribuír á formación persoal do alumnado. 

Para a gradación de medidas correctoras teranse en conta as circunstancias paliativas e             

as circunstancias agravantes: 

26 



–  Considéranse circunstancias paliativas o recoñecemento espontáneo da culpa e a falta            

de intencionalidade. 

–  Considéranse, polo contrario, circunstancias agravantes a premeditación, a reiteración e           

os danos, inxurias e ofensas a compañeiros ou compañeiras de menor idade ou novos no               

centro e os actos que atenten contra o dereito recollido no artigo 12.2a) do R. D. 732/95                 

(referente á discriminación). 

 

IV.4.1. CONDUTAS CONTRARIAS ÁS NORMAS DE CONVIVENCIA 

1.Consideraranse condutas leves contrarias ás normas de convivencia: 

1.1. ​Actitude pasiva cara o estudo e ante as orientacións do profesor/a. 

1.2. ​Falta de respecto ao dereito o estudo dos compañeiros e compañeiras. 

1.3. ​Actos de indisciplina, inxuria ou ofensa en contra dos membros da comunidade             

educativa, cando non se consideren graves. 

1.4. ​Agresión física ou moral en contra dos membros da comunidade educativa,            

cando non se considere grave. 

1.5. ​Actitude que fomente a discriminación doutros membros da comunidade          

educativa. 

1.6. ​Alteración consciente da limpeza ou a orde nas instalacións do centro. 

1.7. ​Deterioración intencionada das dependencias do centro, do material deste ou           

das pertenzas doutros membros da comunidade educativa, cando non se considere           

grave. 

1.8. ​Ausentarse do recinto escolar en horario lectivo sen autorización do Director ou             

Directora ou sen a compañía dos pais, nais ou titores legais. 

1.9. ​Calquera acto inxustificado que perturbe o normal desenvolvemento das          

actividades do centro. 

1.10. ​Teléfonos móbiles e outros dispositivos. Considéranse condutas leves         

contrarias á convivencia, portar calquera obxecto, substancia ou produto expresamente          

prohibido polas normas do centro que perturbe o normal desenvolvemento das           

actividades docentes, complementarias ou extraescolares.O artigo 19 do decreto 8/2015,          

do 8 de xaneiro, polo que se desenvolve a Lei 4/2011, do 30 de xuño, de convivencia e                  

participación da comunidade educativa en materia de convivencia escolar prohibe o uso            

de teléfonos móbiles e outros dispositivos electrónicos como mecanismo de comunicación           

durante os períodos lectivos e que, excepcionalmente, os centros poderán establecer           

normas para a correcta utilización como ferramenta pedagóxica. Neste senso, salvo que o             

profesorado decidira empregar os dispositivos móbiles como ferramenta pedagóxica         

durante as actividades lectivas, os teléfonos móbiles e outros aparellos electrónicos           

deberán estar apagados e nun lugar non visible. O incumprimento reiterado desta norma             

terá o tratamento de conduta gravemente prexudicial para a convivencia.Terá a           

consideración de conduta gravemente prexudicial para a convivencia a gravación non           

autorizada de imaxe ou son. Será especialmente grave a difusión das mesmas a través              

de calquera medio, incluídos os electrónicos, telemáticos ou tecnolóxicos. En caso de            

urxencia, a canle de comunicación máis efectiva entre familia e o alumnado é o teléfono               

do centro. 

1.11. ​A falta de asistencia inxustificada a clase e as faltas reiteradas de             

puntualidade, nos termos establecidos polas normas de convivencia de cada centro           

docente. 

1.12. ​A reiterada asistencia ao centro sen o material e equipamento preciso para             

participar activamente no desenvolvemento das clases. 

 

2. As condutas leves contrarias ás normas de convivencia poderán ser corrixidas            

con: 

2.1. ​Amoestación privada ou por escrito. 

2.2. ​Comparecencia inmediata perante o/a Xefe/a de Estudos. 

2.3. ​Realización de traballos específicos en horario non lectivo. 

2.4. ​Realización de tarefas que contribúan á mellora e desenvolvemento das           

actividades do centro ou, se procede, a reparar o dano causado. 

2.5. ​Suspensión do dereito a participar en actividades complementarias e          

extraescolares ata dúas semanas. 

2.6. ​Cambio de grupo do alumno ou alumna por un prazo máximo dunha semana. 

2.7. ​Suspensión do dereito de asistencia a determinadas clases por un prazo            

máximo de tres días lectivos, debendo realizar na casa as tarefas que se lle manden. 

2.8. ​Suspensión do dereito de asistencia ao centro por un prazo máximo de tres              

días lectivos, debendo realizar na casa as tarefas que se lle manden. 

2.9. ​Aula de convivencia, mediación. 

 

3. Procedemento para a imposición de medidas correctoras de condutas leves           

28 



contrarias á convivencia. Artigo 44 e 45 do Decreto do 8/2015 e Artigo 26 da Lei de                 

Convivencia. 

3.1. ​Se o alumno ou alumna é menor de idade poñerase en coñecemento dos 

seus pais ou nais ou titores legais a falta cometida e a medida correctora que no seu caso                  

se lle impoña. 

3.2. ​A imposición das medidas correctoras de condutas leves contrarias á 

convivencia levaraas a cabo: 

a) O profesor/a do alumno ou alumna, oído este e dando conta á persoa que ocupe a                 

xefatura de estudos ou persoa que exerza funcións equivalentes nos centros concertados,            

no caso das medidas previstas nas alíneas 2.1, 2.2 e 2.3 do apartado anterior deste               

documento ou ben nos apartados a), b) e c) do artigo 43 do Decreto 8/2015. 

b) A titor ou titora da alumna ou alumno, oído este e dando conta á persoa que ocupe a                   

xefatura de estudos ou persoa que exerza función equivalentes nos centros concertados,            

no caso das medidas previstas nas alíneas 2.1, 2.2, 2.3 e 2.4 deste documento ou nos                

apartados a), b) e c) e d) do artigo 43 do citado decreto. 

c) A persoa que ocupe a xefatura de estudos ou persoa que exerza función equivalentes               

nos centros concertados, ou a persoa titular da dirección do centro, oídos a alumna ou               

alumno e a súa profesora ou profesor ou titora ou titor, no caso das medidas previstas nas                 

alíneas 2.1, 2.3, 2.4, 2.5 e 2.6 do apartado anterior deste documento ou ben nos               

apartados a), c), d), e) e f) do artigo 43 do citado decreto. 

d) A persoa titular da dirección do centro, oídos a alumna ou alumno e a súa profesora ou                  

profesor ou titora ou titor, no caso das medidas previstas nas alíneas 2.7 e 2.8 do                

apartado anterior deste documento ou ben nos apartados g) e h) do artigo 43 do citado                

decreto. A imposición destas medidas correctoras comunicarase á nai ou ao pai ou á              

titora ou titor do alumno ou alumna antes de que estas se fagan efectivas, así como a 

comisión de convivencia do centro. 

As alumnas ou os alumnos ás/aos cales se lles apliquen as medidas correctoras dunha              

conduta contraria ás normas de convivencia recollidas nas líneas 2.7 e 2.8 do apartado              

anterior deste documento ou ben nos apartados g) e h) do artigo 43 do citado decreto ou,                 

de ser o caso, se fosen menores non emancipadas ou emancipados, as persoas             

proxenitoras ou representantes legais destas/es poderán mostrar o seu desacordo coa           

súa aplicación, no prazo de dous días lectivos, mediante escrito dirixido á dirección do              

centro que, logo de analizar e valorar as alegacións presentadas, ratificará ou rectificará a              

medida correctora. 

A resolución que impoña algunha das medidas correctoras a que se refire o número 1               

deste artigo, así como as restantes recollidas no artigo 43 do Decreto 8/2015, pon fin á vía                 

administrativa. 

IV.4.2. CONDUTAS GRAVEMENTE PREXUDICIAIS PARA A CONVIVENCIA 

De acordo co establecido no Real Decreto 732/95 e a Circular 6/2005 da Dirección 

Xeral de centros e Ordenación educativa do 14 de marzo de 2005. Artigo 38 do 

Decreto.do 8/2015 e Artigo 15 da Lei de Convivencia. 

1. Consideraranse condutas gravemente prexudiciais para a convivencia: 

a) As agresións físicas ou psíquicas, as inxurias e as ofensas graves, as ameazas e               

coaccións contra os demais membros da comunidade educativa. 

b) Os actos de discriminación grave contra membros da comunidade educativa por razón             

de nacemento, raza, sexo, orientación e identidade sexual, capacidade económica, nivel           

social, conviccións políticas, morais ou relixiosas, discapacidades físicas, sensoriais ou          

psíquicas, ou calquera outra condición ou circunstancia persoal ou social. 

c) Calquera conducta contraria á igualdade entre homes e mulleres. Segundo a Lei             

7/2004, do 16 de xullo, de igualdade da muller, non se permitirá ningunha forma de               

machismo, misoxinia ou calquera outra desigualdade entre homes e mulleres. 

d) Os actos individuais ou colectivos de desafío á autoridade do profesorado e 

ao persoal de administración e de servizos que constitúan unha indisciplina grave. 

e) A gravación, a manipulación e a difusión por calquera medio de imaxes ou informacións               

que atenten contra o dereito á honra, á dignidade da persoa, á intimidade persoal ou               

familiar e á propia imaxe dos demais membros da comunidade educativa.. 

f) As actuacións que constitúan acoso escolar consonte o establecido polo artigo 28 desta              

lei. 

g) A suplantación de personalidade en actos da vida docente e a falsificación, alteración              

ou subtracción de documentos académicos. 

h) Os danos graves causados de forma intencionada ou por neglixencia grave ás             

instalacións ou aos materiais dos centros docentes, incluídos os equipos informáticos e o             

software, ou aos bens doutros membros da comunidade educativa ou de terceiros, así             

como a súa subtracción. 

i) Os actos inxustificados que perturben gravemente o normal desenvolvemento das           

actividades do centro, incluídas as de carácter complementario e extraescolar. 

j) As actuacións gravemente prexudiciais para a saúde e a integridade persoal dos             

membros da comunidade educativa do centro, ou a incitación a elas. 

k) Portar calquera obxecto, substancia ou produto gravemente perigoso para a saúde ou a              

integridade persoal de calquera membro da comunidade educativa. 

En todo caso, reputarase indisciplina grave a resistencia ou a negativa a entregar os              

obxectos a que se refire o punto terceiro do artigo 11 desta lei cando se é requirido para                  

iso polo profesorado. 

Condición de autoridade pública do profesorado. Art. 11 (3) Lei de​ ​Convivencia. 

O profesorado está facultado para requirir ao alumnado, dentro do recinto escolar e tamén              

durante a realización das actividades complementarias e extraescolares, a entrega de           

calquera obxecto, substancia ou produto que porte e que estea expresamente prohibido            

polas normas do centro, que resulte perigoso para a saúde ou a integridade persoal ou a                

dos demais membros da comunidade educativa ou poida perturbar o normal           

desenvolvemento das actividades docentes, complementarias ou extraescolares. 

O requirimento previsto neste punto obriga ao alumno ou alumna requirido a inmediata             

entrega do obxecto, que será depositado polo profesorado na dirección do centro coas             

debidas garantías, quedando á disposición da nai ou pai ou da titora ou titor, se a alumna                 

ou alumno que o porta for menor de idade, ou da propia alumno ou alumna, se for maior                  

de dezaoito anos, una vez terminada a xornada escolar ou a actividade complementaria             

ou extraescolar, todo iso sen prexuízo das correccións disciplinarias que poidan           

corresponder. 

l) A reiteración, nun mesmo curso escolar, de condutas leves contrarias á convivencia. 

m) O incumprimento das sancións impostas. 

 

2. As medidas correctoras das condutas gravemente prexudiciais para a          

convivencia. Artigo 39 do Decreto do 8/2015 e Artigo 21 da Lei de Convivencia. 

As condutas gravemente prexudiciais nos centros docentes poden ser corrixidas coas           

seguintes medidas: 

a) Realización, dentro ou fóra do horario lectivo, de tarefas que contribúan á mellora e ao                

desenvolvemento das actividades do centro. 

b) Suspensión do dereito a participar nas actividades complementarias e extraescolares           

do centro por un período de entre dúas semanas e un mes. 

c) Cambiar o alumno ou alumna de grupo. 

d) Suspensión do dereito de asistencia a determinadas clases, por un período de entre              

catro días lectivos e dúas semanas. Durante o tempo que dure a suspensión, o alumnado               

deberá realizar os deberes ou traballos que se determinen para evitar a interrupción no              

proceso formativo. 

e) Suspensión temporal do dereito de asistencia ao centro por un período de entre catro               

días lectivos e un mes. Durante o tempo que dure a suspensión, o alumnado deberá               

realizar os deberes ou traballos que se determinen para evitar a interrupción no proceso              

formativo. 

f) Cambio de centro que terá carácter excepcional. 

 

Aquelas condutas que atenten contra a dignidade persoal doutros membros da           

comunidade educativa que teñan como orixe ou consecuencia una discriminación ou           

acoso baseado no xénero, orientación ou identidade sexual, ou unha orixe racial, étnica,             

relixiosa, de crenzas ou de discapacidade, ou que se realicen contra o alumnado máis              

vulnerable polas súas características persoais, sociais ou educativas, terán a cualificación           

de condutas gravemente prexudiciais e levarán asociadas como medidas correctoras as           

establecidas nas alíneas e) ou f) do punto primeiro deste artigo. 

 

3. Procedemento para a imposición das medidas correctoras de condutas 

gravemente prexudiciais para a convivencia. Artigo 46, 47, 48 do Decreto 

8/2015 e Artigo 25 da Lei de Convivencia. 

1. A corrección de condutas gravemente prexudiciais para a convivencia do centro require             

a instrución dun procedemento corrector e poderá realizarse mediante dous          

procedementos diferentes: conciliado ou común. Corresponde acordar a incoación do          

procedemento á persoa titular da dirección do centro docente, por propia iniciativa, por             

petición motivada do profesorado ou da titora ou titor da alumna ou alumno ou da persoa                

que ocupe a xefatura de estudos ou persoa que exerza funcións equivalentes nos centros              

concertados, ou logo da denuncia doutros membros da comunidade educativa. Lei de            

Convivencia art. 25.2. 

2. Utilizarase un ou outro procedemento dependendo das características e circunstancias           

en que se produza, da idade, as circunstancias persoais, familiares ou sociais do             

alumnado e os seus antecedentes en relación coa convivencia escolar. 

3. Correspóndelle á dirección do centro decidir a instrución e o procedemento que se vai               

seguir en cada caso. 

4. A dirección do centro informará ao profesorado titora ou titor da alumna ou alumno               

corrixida/o e ao Consello Escolar das condutas gravemente prexudiciais para a           

convivencia que fosen corrixidas. 

Artigo 47. Determinación do procedemento de corrección. 

1. A dirección do centro, unha vez que teña coñecemento dos feitos ou condutas que               

vaian ser corrixidos, se o considera necesario, poderá acordar a apertura dun período de              

información previa, co fin de coñecer con máis exactitude as circunstancias concretas en             

que se produciu a conduta que se vai corrixir e a oportunidade ou non de aplicar o                 

procedemento conciliado. 

Esta información previa deberá estar realizada no prazo máximo de dous días lectivos             

desde que se tivo coñecemento dos feitos. 

2. A dirección do centro, asesorado, de ser o caso, pola persoa que exerza a xefatura do                 

departamento de orientación e polo profesorado titora ou titor da alumna ou alumno ao              

que se vai corrixir, analizará e valorará a conduta producida tendo en conta como se               

produciu, a idade e as circunstancias persoais, familiares ou sociais da/o alumna/o e os              

seus antecedentes en relación coa convivencia escolar. 

3. Ao iniciarse o procedemento ou en calquera momento da súa instrución, a dirección, á               

vista das repercusións que a conduta da alumna ou do alumno puidese ter na convivencia               

escolar, poderá adoptar as medidas correctoras provisionais que considere convenientes.          

As medidas provisionais poderán consistir no cambio temporal do grupo ou na suspensión             

do dereito de asistencia a determinadas clases, actividades ou ao centro por un período              

que non será superior a tres días lectivos. (Art. 5 na Lei)  

4. ​Á vista das conclusións obtidas na valoración, a dirección do centro determinará o              

procedemento de corrección máis adecuado para cada caso, tendo presente que, sempre            

que concorran as circunstancias necesarias, se propiciará a corrección das condutas           

gravemente prexudiciais para a convivencia mediante o procedemento conciliado. Así          

mesmo, sempre que sexa posible, deberá intentarse a conciliación entre a alumna ou o              

alumno e os outros membros da comunidade educativa cuxos dereitos fosen lesionados,            

e a reparación voluntaria dos danos materiais ou morais producidos. 

 

Artigo 48. Inicio do procedemento de corrección. 

1. ​No prazo de tres días lectivos, contados desde que se tivo coñecemento da conduta               

merecedora de corrección, a dirección do centro notificaralle esta por escrito á alumna ou              

ao alumno ou, de ser menor non emancipada/o, ás persoas proxenitoras ou            

representantes legais desta/e, e se cumpren os requisitos esixidos para iso daralles a             

posibilidade de corrixila mediante o procedemento conciliado, informándoos das súas          

peculiaridades e das obrigas que comporta. Noutro caso, notificaráselles a utilización do            

procedemento común para a súa corrección. 

2. ​Nos casos en que se lles ofrecese á alumna ou alumno ou ás persoas proxenitoras ou                 

representantes legais deste/a a posibilidade de corrección da conduta mediante o           

procedemento conciliado, estes comunicarán por escrito á dirección do centro a           

aceptación ou non deste procedemento no prazo dun día lectivo seguinte á recepción da              

notificación. De non comunicárselle nada á dirección do centro nese prazo, aplicaráselle o             

procedemento común. 

3. ​Independentemente do procedemento de corrección que se vaia utilizar, a dirección do             

centro educativo designará unha persoa docente para que actúe como instrutora ou            

instrutor do procedemento corrector. 

4​. ​A dirección do centro educativo deberá encomendar a instrución dos procedementos            

correctores ao profesorado que teña un bo coñecemento e da súa comunidade educativa             

e, a ser posible, que teña experiencia ou formación en convivencia escolar, mediación e              

resolución de conflitos no ámbito escolar. En todo caso, corresponderá aos centros            

educativos concretar nas normas de organización e funcionamento do centro os criterios 

polos que se realizará a dita designación. 

5. ​A persoa instrutora terá as seguintes funcións: 

a) Practicar cantas dilixencias considere pertinentes para a comprobación da conduta do            

alumnado e para determinar a súa gravidade e o seu grao de responsabilidade. 

b) Custodiar os documentos e efectos postos á súa disposición durante a instrución. 

c) Propor á dirección do centro a adopción das medidas provisionais que considere             

pertinentes, as medidas correctoras que se vaian aplicar e, se proceden, as medidas             

educativas reparadoras referidas no artigo 35 deste decreto. 

d) Propor á dirección do centro o arquivado das actuacións se logo das indagacións              

realizadas considera que non procede corrixir a conduta. 

6. ​A incoación do procedemento, así como a súa resolución, notificaranse na forma             

prevista no artigo 37, números 3 e 7,deste decreto e comunicaráselle á Inspección             

educativa. 

 

Artigo 49. Procedemento conciliado. 

1. ​O procedemento conciliado pretende favorecer a implicación e o compromiso da            

alumna ou alumno corrixida/o e da súa familia, ofrecer a posibilidade de que a persoa               

agraviada se sinta valorada, axudar a consensuar as medidas correctoras e facilitar a             

inmediatez da corrección educativa. 

2. ​O procedemento conciliado poderá aplicarse de se cumpriren os seguintes 

requisitos: 

a) Que a alumna ou o alumno responsable dalgunha das condutas gravemente            

prexudiciais para a convivencia recoñeza a gravidade da súa conduta, estea disposta ou             

disposto a reparar o dano material ou moral causado e se comprometa a cumprir as               

medidas correctoras que correspondan. 

b) No caso de que haxa outros membros da comunidade educativa afectados pola súa              

conduta, que estes mostren a súa conformidade a acollerse ao dito procedemento. 

3. ​O procedemento conciliado non procederá nos seguintes casos: 

a) Cando se aprecie que a conduta presente unha especial e notoria gravidade. 

b) Cando a persoa agraviada ou, para o caso de alumnado menor de idade non               

emancipado/a, as persoas proxenitoras ou representantes legais deste non comuniquen a           

súa disposición a acollerse ao procedemento conciliado. 

c) Cando a alumna autora ou o alumno autor da conduta ou, de ser menor de idade non                  

emancipada/o, as persoas proxenitoras ou representantes legais desta/e non comuniquen          

a súa disposición para acollerse ao procedemento conciliado. 

d) Cando xa se fixese uso deste procedemento de corrección durante o mesmo curso              

escolar, coa mesma alumna ou co mesmo alumno, para corrixir unha conduta semellante. 

4. ​O procedemento conciliado require da instrución dun procedemento corrector, de           

acordo co previsto neste decreto. 

 

Artigo 50: Desenvolvemento do procedemento conciliado. 

1. Cando a alumna ou o alumno ou, de ser menor non emancipada/o, as persoas               

proxenitoras ou representantes legais deste/a opten por corrixir a conduta polo           

procedemento conciliado, a dirección convocará á persoa docente designada como          

instrutor/a do procedemento corrector e as persoas afectadas a unha reunión, no prazo             

máximo dun día lectivo contado desde o remate do prazo para a comunicación da opción               

elixida. 

2. Na reunión, a persoa instrutora recordaralles ás afectadas e aos afectados ou, de ser               

menor non emancipado/a, ás persoas proxenitoras ou representantes legais destas/es          

que están a participar nun procedemento conciliado ao que se someteron           

voluntariamente, e que iso supón acatar o acordo que derive deste. Tamén advertirá á              

alumna ou alumno e, de ser o caso, ás persoas representantes legais deste/a que as               

declaracións que se realicen formarán parte do expediente do procedemento corrector no            

suposto de que non se alcance a conciliación. 

3. Posteriormente, a persoa instrutora exporá e valorará a conduta que é obxecto de              

corrección, facendo fincapé nas consecuencias que tivo para a convivencia escolar e para             

os demais membros da comunidade educativa e, oídas as partes, proporá algunha das             

medidas correctoras para aquela conduta. A continuación, a persoa instrutora dará a            

palabra á alumna ou ao alumno e ás persoas convocadas para que manifesten as súas               

opinión sobre a conduta que se pretende corrixir e realicen as consideracións 

oportunas sobre a súa corrección. 

4. A petición de desculpas por parte da alumna ou do alumno será tida en conta como                 

circunstancia que condiciona a súa responsabilidade, á hora de determinar a medida            

correctora que se vaia adoptar. 

5. Finalmente, as persoas participantes no procedemento deberán acordar a medida           

correctora que consideren máis adecuada para a conduta da alumna ou do alumno e, se               

procede, as medidas educativas reparadoras referidas no artigo 35 deste decreto. Deberá            

quedar constancia escrita da conformidade coas medidas correctoras fixadas por parte da            

alumna ou do alumno autora ou autor da conduta e da persoa agraviada ou, de ser menor                 

non emancipado/a, das persoas proxenitoras ou representantes legais desta/e. 

O acordo consensuado polas partes será ratificado pola persoa que exerza a 

dirección do centro. 

6. O incumprimento por parte da alumna ou do alumno das medidas correctoras             

acordadas dará lugar á corrección da súa conduta mediante o procedemento común. 

7. ​O procedemento conciliado finalizará unha vez obtido o acordo entre as partes. No              

caso de que non se logre o acordo, continuarase a corrección polo procedemento común              

desenvolvido conforme o previsto no artigo 53 deste decreto. 

 

Artigo 51. Intervención dunha persoa mediadora no procedemento conciliado. 

1. No procedemento conciliado actuará unha persoa mediadora na forma que se            

estableza nas normas de organización do centro. 

2. A persoa mediadora non substituirá a instrutora do procedemento, senón que            

colaborará con ela para lograr o achegamento entre as persoas afectadas e o seu              

consenso na medida correctora que se vaia aplicar. 

3. As funcións que poderá desempeñar a persoa mediadora neste procedemento serán as             

seguintes: 

a) Contribuír ao proceso de conciliación. 

b) Axudar a que cada unha das persoas afectadas comprenda cales son os intereses,              

necesidades e aspiracións das outras partes para chegar ao entendemento. 

c)​ ​Apoiar o adecuado cumprimento do acordado no procedemento conciliado. 

 

Artigo 52. Procedemento común. 

1. O procedemento común de corrección de condutas gravemente prexudiciais para a            

convivencia do centro utilizarase cando a alumna ou o alumno ou, de ser o caso, as                

persoas proxenitoras ou representantes legais desta/e opten por el, ou cando non sexa             

posible desenvolver o procedemento conciliado. 

2. ​O procedemento común require da instrución dun procedemento corrector, de acordo            

co previsto neste decreto. 

 

Artigo 53. Desenvolvemento do procedemento común. 

1. A persoa responsable da tramitación deste procedemento corrector será unha persoa            

docente do centro designada como persoa instrutora. 

2. A persoa instrutora deberá precisar no expediente o tipo de conduta da alumna ou do                

alumno, así como a corrección que corresponde en función dos feitos probados, das             

circunstancias concorrentes e do seu grao de responsabilidade. 

A persoa instrutora disporá de cinco días lectivos para a instrución do procedemento             

corrector, contados a partir da súa designación. 

3. ​Finalizada a instrución do procedemento, a persoa instrutora formulará a proposta de             

resolución e dará audiencia á alumna ou ao alumno e, se fose menor de idade non                

emancipada/o, ás persoa proxenitoras ou representantes legais desta/e, convocándoos a          

unha comparecencia que terá lugar no prazo máximo de tres días lectivos contados a              

partir da recepción da citación. Na referida comparecencia poderán acceder a todo 

o actuado e do resultado expedirase acta. 

 

Artigo 54. Resolución do procedemento de corrección, reclamacións e 

execución de medidas. 

1. Á vista da proposta da persoa instrutora, a dirección do centro ditará resolución escrita               

do procedemento de corrección, que considerará polo menos os seguintes contidos. 

a) Feitos probados. 

b) De ser o caso, circunstancias que reduzan ou acentúen a responsabilidade. 

c) Medidas correctoras que se vaian aplicar. 

d) Posibilidade de solicitar ante o Consello Escolar, no prazo de dous días lectivos desde               

a recepción da resolución, a revisión da medida correctora imposta. 

2. A dirección do centro notificaralle por escrito á alumna ou ao alumno ou, de ser menor                 

de idade non emancipada/o, ás persoas proxenitoras ou representantes legais desta/e a            

resolución adoptada no prazo dun día lectivo a partir da recepción da proposta da              

instrutora ou do instrutor, e remitiraa á xefatura territorial correspondente. 

3. As correccións que se impoñan por parte da dirección do centro en relación coas               

condutas gravemente prexudiciais para a convivencia poderán ser revisadas polo          

Consello Escolar por instancia das alumnas ou dos alumnos ou, de ser o caso, das               

persoas proxenitoras ou representantes legais desta/e, de acordo co establecido no artigo            

127.f) da Lei Orgánica 2/2006, para os centros públicos, e o artigo 57.d) da lei 

Orgánica 8/1985, do 3 de xullo, reguladora do dereito á educación para os centros              

concertados. 

4. Arbitraranse medidas para o seguimento dos causantes da situación de acoso que             

impidan a continuación de eventuais condutas acosadoras. 

5. As correccións que se impoñan por este procedemento serán inmediatamente           

executivas. 

 

IV.5. DELEGADOS E DELEGADAS 

1. Durante o primeiro mes do curso o alumnado de cada grupo elixirá, mediante sufraxio               

directo e secreto, a un delegado ou delegada e a un/unha subdelegado/a, de acordo cos               

termos establecidos pola Xefatura de Estudos. 

2. Corresponde aos delegados/as: 

2.1. Expoñer as suxestións e reclamacións do seu grupo. 

2.2. Asistir ás reunións da Xunta de Delegados e Delegadas. 

2.3. Colaborar co profesorado e co equipo directivo do centro para o seu bo              

funcionamento. 

2.4. Coidar da adecuada utilización do material e das instalacións do centro. 

2.5. Os delegados e delegadas non poderán ser sancionados polo exercicio das            

súas funcións. 

IV.6. XUNTA DE DELEGADOS/AS 

1. Constituirase unha Xunta de Delegados/as integrada por todos os delegados e 

delegadas e os representantes do alumnado no Consello Escolar. 

2. A constitución da Xunta de Delegados/as farase na primeira semana do mes de              

novembro convocada e presidida pola Xefatura de Estudos e nela elixirase un presidente             

ou presidenta entre os seus compoñentes. 

3. Entre as súas funcións, cabe destacar: 

3.1. Informar aos representantes do alumnado no Consello Escolar dos problemas           

de cada grupo. 

3.2. Recibir información dos representantes do alumnado no Consello Escolar dos           

temas tratados no mesmo. 

V. Biblioteca e servizo de préstamo– Normas 

1. A biblioteca ofrece servizos de lectura, consulta e de préstamo de libros e revistas. 

2. O horario de utilización da biblioteca figurará na porta da mesma coa indicación do               

profesor ou profesora encargado en cada momento. 

3. O bibliotecario ou bibliotecaria proporcionará información sobre os servizos e           

actividades da biblioteca e sobre os documentos e fontes de información. 

4. Os usuarios e usuarias da biblioteca deberán gardar silencio e comportarse de xeito              

que non interfiran no traballo que se estea a desenvolver nela. 

5. Non está permitido o consumo de comida nin bebidas dentro da biblioteca. 

6. A consulta de documentos en soporte informático poderase realizar en calquera dos             

quipos que hai na sala e que non se usan para a xestión da biblioteca. 

7. As consultas de Internet rexeranse polas normas que se seguen no uso da Aula de                

Informática. 

8. Os alumnos e alumnas poderán facer uso do servizo de préstamo durante os recreos. 

9. Para levar, devolver ou renovar un libro en préstamo o usuario deberá dirixirse co seu                

carné do instituto ao bibliotecario ou bibliotecaria, que realizará a xestión no programa             

informático. 

10. O material da biblioteca será prestado por un período máximo de quince días, con               

posibilidade dunha soa renovación de sete días máis. A duración do préstamo poderase             

alongar durante os períodos de vacacións. 

11. Cada usuario poderá ter en préstamo un máximo de tres exemplares de distintas              

materias. 

12. O usuario que non devolva o material no prazo indicado poderá ser sancionado cunha               

restrición temporal do dereito a levar material en préstamo. A non devolución reiterada de              

material dentro do prazo comportará a suspensión da condición de usuario do servizo de              

préstamo. 

13. O material existente noutros locais do centro (aulas, departamentos…) será tratado            

como préstamo colectivo realizado pola biblioteca e poderá ter una duración máxima dun             

curso escolar. Os profesores encargados deberán restituílo á biblioteca ao remate do            

prazo. 

14. Quedan fóra das condicións normais de préstamo as obras básicas de referencia             

(enciclopedias, dicionarios, atlas...), pero pódense levar para fotocopiar cubrindo a ficha           

correspondente e entregándoa ao bibliotecario. 

15. Débense respectar e coidar as instalacións e os fondos da biblioteca. Así: 

15.1. En caso de deterioro leve dos materiais, comunicarase ao bibliotecario ou            

bibliotecaria. 

15.2. No caso de perda ou deterioro grave, o usuario deberá restituír o material por               

outro exemplar da mesma edición. Se estivese esgotado, haberá de aboar á biblioteca un              

importe que permita adquirir un de características similares. 

16. O alumnado pode solicitar a compra daquel material que busca e non atopa na               

biblioteca anotando os datos que o identifiquen nunha lista que terá o bibliotecario. 

17. A Biblioteca servirá, tamén, como espazo para realizar traballos ou como aula de              

clase específica. 

 

 

VI. Equipo Mediador  

O equipo mediador encargase de axudar ao alumnado a resolver conflitos entre diversas             

partes. Os mediadores e mediadoras non interveñen na resolución do problema,           

simplemente favorecen o ambiente para que os propios afectados cheguen a unha            

solución. 

Dependendo do tipo de conflito, este pode conlevar unha sanción independentemente de            

que o alumnado se acolla á mediación. 

O equipo estará formado pola profesora responsable de mediación e varios/as           

alumnos/as a partir de 2º curso de ESO  ata 1º de bacharelato. 

Serán preferiblemente mediadores/as nun caso os alumnos e alumnas mais próximos en            

idade, e o profesor/a que non imparta clase ao alumno/a implicado/a. 

As alumnas e alumnos poderán solicitar unha mediación a través de varios medios: 

- No buzón habilitado para o fin 

- Comunicándollo á coordinadora de mediación, ás titoras/titores ou profesorado en          

xeral e equipo directivo. 

 

Protocolo do proceso de mediación 

Cando hai un conflito entre iguais: 

◆          

No caso de acceder á mediación procederase como segue: 

◆ Selección de mediadores/as, atendendo ao conflito e á idade dos implicados no            

mesmo.  

◆ Comunicación ao titor/a da derivación do caso a mediación. 

◆ Notificación aos mediadores/as e cita con eles/elas para a análise do proceso. 

◆ Xuntanza da coordinadora de mediación cos/as mediadores/as. Entrega dun         

informe do conflito, así como do documento de reflexión cuberto polas partes.            

Establecemento da data de mediación. 

◆ Aviso aos mediadores do día e a hora da celebración de mediación.  

1º paso: A premediación. 

◆ 1ª fase: Presentación dos mediadores/as que van colaborar na resolución do           

conflito e das partes implicadas no mesmo. 

◆ 2ª fase: Os mediadores falan individualmente cos afectados e estes explícanlle a            

súa versión do caso.  

2º paso: A mediación. 

◆ 1ª fase: Explicación das regras do xogo ​. Os/as mediariores/as informan ao           

alumnado da confidencialidade da información do proceso de mediación. 

◆ 2ª fase: Cóntame. Os afectados expoñen o conflito coa presenza de ámbalas dúas             

partes.  

◆ 3ª fase: Trátase de aclarar o problema e averiguar que pasou.  

◆ 4ª fase: Trátase de propoñer as solucións para atallar o conflito. 

oral do caso ante a persoa coordinadora do equipo de mediación e/ou ante o 
equipo directivo.



◆ 5ª fase: Acordos. Os implicados asinan un documento cos acordos aos que            

chegaron e o prazo de cumprimento. 

 

 

3º paso: O desenlace. 

◆ A responsable de mediación ten unha reunión co alumnado mediador para tratar o             

resultado do proceso.  

◆ Procede ao selado do documento dos acordos adoptados, e informase aos           

titores/as dos acordos adoptados.   

◆ Seguimento do proceso: os mediadores -baixo a supervisión da coordinación de           

mediación e no seu caso do/a titor/a correspondente- fan a revisión de si se              

levaron a cabo os acordos en prazo. 

4º paso: Peche da mediación.  

◆ No seu caso, procederase a arquivar o expediente no libro de rexistros habilitado             

para tal efecto na aula de mediación.  

◆ Segundo recolle a LEI 4/2011, do 30 de xuño, de convivencia e participación da              

comunidade educativa “ a opción pola conciliación suspende o inicio do           

procedemento disciplinario de corrección da conduta, que se retomará no caso de            

que a conciliación sexa infrutuosa. O cumprimento das accións reparadoras dará           

lugar á finalización do procedemento de corrección da conduta contraria á norma            

de convivencia”.  

◆ Polo tanto, se o proceso de mediación se interrompe, remata sen acordo ou non se               

cumpren os pactos asinados, o caso volve ao punto de partida, aplicándose a             

medida correctora correspondente, segundo o NOF do centro.  

 

Aula de Convivencia   

A creación das Aulas de Convivencia xorde como unha necesidade de dar resposta á               

atención educativa que require a diversidade do alumnado dos centros educativos.  

Formúlase como unha medida para tentar mellorar as condutas e actitudes daqueles            

alumnos e alumnas que presentan dificultades na convivencia e, con iso, mellorar o clima              

de convivencia do grupo-clase e do centro no seu conxunto.  

O obxectivo prioritario da aula de convivencia sería favorecer un proceso de reflexión por              

parte de cada alumno/a para que aprenda a facerse cargo das súas propias accións,              

pensamentos, sentimentos e comunicacións cos demáis. Este proceso pretende aumentar          

as habilidades de pensamento reflexivo e de autocontrol, á vez que proporciona un             

espazo para a análise das súas propias experiencias e a procura dunha resolución             

efectiva dos conflictos interpersoais. 

No noso caso, esta aula sería atendida por profesorado de garda ata acabar o período               

establecido para a súa atención. 

Poderíanse establecer as seguintes condicións: 

- Número máximo de veces que un alumno ou alumna poda ser derivado á aula de               

convivencia. 

- Número máximo de alumnos e alumnas que podan atenderse en cada sesión. 

Procesos de seguimento, avaliación e mellora do plan de         

convivencia 

En cada avaliación polo menos haberá un intercambio de impresións entre os membros              

do equipo de mediación, o profesor coordinador do equipo e os profesores colaboradores             

nos incidentes habidos, na que se matizarán medidas e idearanse outras novas. 

En cada incidente que xere unha expulsión haberá unha reunión co titor do alumno para                

polo ao corrente do enfoque do caso, coñecer o seu propio enfoque e que este traslade o                 

resultado ao profesorado do curso, para así ter un plan común que axude a canalizar ao                

alumno cun mesmo método, de forma que o pouco ou moito que se poida andar sexa                

sempre cara adiante. 

A final de curso poranse por escrito as reflexions e conclusións de mellora para a súa                 

aplicación no próximo curso. 

ANEXO I. MEDIDAS CORRECTORAS NO CASO DE INCUMPRIMENTO DAS NORMAS DE           

HIXIENE E PREVENCIÓN RECOLLIDAS NO PROTOCOLO DE ACTUACIÓN ANTE Á          

SITUACIÓN DE PANDEMIA E INCUMPRIMENTO DAS NORMAS EN CASO DE ENSINO           

ONLINE RECOLLIDO NO PLAN DE CONTINXENCIA 

1. CONDUTAS CONTRARIAS ÁS NORMAS DE HIXIENE E PREVENCIÓN DA COVID 19           

RECOLLIDAS NO PROTOCOLO 
1.1. CONSIDÉRANSE CONDUCTAS LEVES 

1.1.1. A retirada da máscara nas instalacións do centro. 
1.1.2. Comer ou beber nos espazos pechados do centro (aulas, corredores…). 

1.1.3. Negarse a desinfectar as mans ou o posto. 
1.1.4. Reiterada asistencia ao centro sen material propio. 

 
1.2. SANCIÓNS ÁS CONDUTAS LEVES 

1.2.1. Amoestación privada ou por escrito. 
1.2.2. Comparecencia inmediata perante o Xefe de Estudos. 
1.2.3. Copia das normas do protocolo de actuación. 
1.2.4. Realización de traballos específicos en horario non lectivo. 

1.2.5. Realización de tarefas que contribúan á mellora e desenvolvemento das          
actividades do centro ou, se procede, a reparar o dano causado. 

1.2.6. Tarefas de recollida de papeis no patio. 
1.2.7. Pequenas exposicións a outros grupos sobre a importancia do         

cumprimento das normas, a hixiene e a prevención ou outros aspectos           

relacionados coa COVID19 
1.2.8. Suspensión do dereito a participar en actividades complementarias e         

extraescolares ata dúas semanas. 
1.2.9. Cambio de grupo do alumno ou alumna por un prazo máximo dunha            

semana. 
1.2.10. Suspensión do dereito de asistencia a determinadas clases por un prazo           

máximo de tres días lectivos, debendo realizar na casa as tarefas que se lle              
manden. 

 
1.3. CONSIDÉRANSE CONDUTAS GRAVES 

1.3.1. A reiteración de calquera das condutas leves. 
1.3.2. O acto de desfío da autoridade do profesorado ante calquera chamada a            

atención sobre calquera das condutas leves. 
1.3.3. O incumprimento de sancións impostas anteriormente. 

 
1.4. SANCIÓNS ÁS CONDUTAS GRAVES 

1.4.1. Suspensión do dereito de asistencia a determinadas clases por un prazo de            
catro días lectivos a catro semanas, debendo realizar na casa as tarefas            
que se lle manden. 

1.4.2. Apertura de expediente disciplinario. 

2. CONDUTAS CONTRARIAS Á NORMA DERIVADAS DA AUTORIZACIÓN A        
BACHARELATO A SAÍR DO RECINTO ESCOLAR NO RECREO  

2.1. CONSIDÉRANSE CONDUCTAS LEVES 

2.1.1. Incumprir as normas do centro tanto dentro coma fóra do recinto. 
2.1.2. Non manter as medidas de seguridade de uso de máscara, hixiene de mans             

e distancia social (grupos de dous ou tres). 
2.1.3. Chegar impuntualmente ás clases. 
2.1.4. Permanecer no recinto escolar durante o tempo de recreo. 
2.1.5. Non presentar a identificación que acredita o permiso de saída. 

2.2. SANCIÓNS ÁS CONDUTAS LEVES 
2.2.1. Perda puntual do permiso de saír do recinto. 

2.3. CONSIDÉRANSE CONDUTAS GRAVES 
2.3.1. A reiteración de calquera das condutas leves. 

2.4. SANCIÓNS ÁS CONDUTAS GRAVES 
2.4.1. Perda permanente do permiso de saír do recinto. 

 
3. CONDUTAS CONTRARIAS ÁS NORMAS DO ENSINO ONLINE DERIVADAS DUN         

PECHE DE AULA OU DO CENTRO DE ENSINO 

Todas as condutas contrarias á norma e as sancións recollidas no NOFC serán de              
aplicación igualmente ao ensino online. Ademáis, recollemos algunhas vencelladas a un           
ensino telemático: 
3.1. CONSIDÉRANSE CONDUCTAS LEVES 

3.1.1. Usar no perfil unha fotografía ou imaxe inapropiada. 

3.1.2. Romper, perder ou estragar involuntariamente algún elemento dos equipos         
informáticos (ordenador ou cargador) cedidos polo centro ou pola         
Consellería. 

3.1.3. Enviar mensaxes pola aula a profesores/as ou compañeiros/as con contido          

que no sea de tema didáctico. 
3.1.4. Escribir nos Foros comentarios inapropiados que non teñan relación co          

ensino. 
3.1.5. Enviar arquivos ao profesorado ou aos compañeiros/as con contido         

inapropiado que non teñan relación co ensino. 
3.1.6. Realizar plaxios de actividades ou tarefas online. 
3.1.7. Compartir os códigos de acceso á clase online por vídeoconferencia con           

alumnado que non forma parte do grupo sen consentimento do profesor/a. 

3.2. SANCIÓNS ÁS CONDUTAS LEVES 
3.2.1. Retirada inmediata do contido inadecuado (fotos, imaxes, comentarios…). 
3.2.2. Reparación ou reposición dos elementos estragados ou, de ser o caso, dos            

equipos informáticos cedidos polo centro. 

3.2.3. Realización de traballos específicos que contribúan a reflexión e reparación          
do dano producido. 

3.2.4. Suspensión da asistencia á clase online por vídeoconferencia de         
determinadas materias por un periodo de ata tres días lectivos. 

 
3.3. CONSIDÉRANSE CONDUTAS GRAVES 

3.3.1. Roubar, romper, estropear intencionadamente algún elemento dos equipos        
informáticos (ordenador ou cargador) cedidos polo centro ou pola         
Consellería. 

3.3.2. Sacar fotos a compañeiros/as ou profesores/as coas cámaras dos equipos          
informáticos Abalar e realizar un uso indebido desas imaxes. 

3.3.3. Comentar ou publicar imaxes ou texto sobre otro alumnado ou profesorado           
do centro. 

3.3.4. Escribir nos Foros comentarios ofensivos para cualquera membro da         
comunidade educativa. 

3.3.5. Enviar arquivos como tarefas con contido inapropiado, ofensivo ou         
ameazador. 

3.3.6. Realizar plaxios de traballos, tarefas, probas ou exames online. 
3.3.7. Non comparecer en data e hora a unha proba marcada na aula virtual sen              

un motivo xustificado. 
3.3.8. A reiteración de calquera das condutas leves. 
3.3.9. Suplantación de identidade para enviar mensaxes a profesores/as o         

compañeiros/as con contido inapropiado; escribir nun Foro; enviar de         

archivos con contenido inapropiado ou realizar pruebas online ou tarefas          
doutros usuarios. 

3.4. SANCIÓNS ÁS CONDUTAS GRAVES 
3.4.1. Reparación ou reposición dos elementos estragados ou, de ser o caso, dos            

equipos informáticos cedidos polo centro. 
3.4.2. Retirada inmediata do contido inadecuado (fotos, imaxes, comentarios…). 
3.4.3. Realización de traballos específicos que contribúan a reflexión e reparación          

do dano producido. 
3.4.4. Suspensión da asistencia á clase online por vídeoconferencia por un          

periodo de catro días lectivos a un mes. 
3.4.5. Apertura de expediente disciplinario. 

